Sapo pat kaluar mesdita dhe ende rrinim rreth sofrës së drekës. Kishim ngrënë e kishim pirë dhe ia patëm shtruar me gjithë ato që na kish dhënë Perëndia, siç pat thënë mikpritësi ynë Nastradini të cilat gjithë-gjithë përmblidheshin në një palare
 të madhe sa një legen, të mbushur me pilaf të cilit iu përveshëm plot zell me duar. Shtyp me gishta shuka me pilaf dhe ha, shtyp me gishta shuka me pilaf dhe kapërdi! Mu si ata misërokët
 që i ushqejnë dhe i majmin për Vitin e Ri. Pasi ngritëm sofrën dhe lamë palarenë u shtrimë mbi rrogoz për të kaluar vapën e pasditës. Dhe kur shtrihesh mbi rrogoz në kohë vape, dihet ç'do ndodhë: do të të zërë gjumi.

Fjetëm deri atëhere kur dielli ishte në të perënduar. Dhe do kishim fjetur edhe më shumë sikur të mos kish hyrë Nastradini në dhomë me një thes të palosur të cilin e mbante nën sqetull.

− Ngrihuni djema! − na tha. − Sonte do shkojmë të vjedhim dyqanin e fshatit.

� Enë metalike e cekët, midis tenxheres dhe tavës.


� Gjeldeti.





